
Kashyam Vishnuvarapraptivarnanam

ಕಾಶ್ಯಾಂ ವಿಷ್ಣುವರಪ್ರಾಪ್ತಿವರ್ಣನಂ

- ಶಿವಪಾರ್ವತೀಸಂವಾದೇ -

ವೈಕುಂಠಾಖ್ಯಂ ಮಹಾಸ್ಥಾನಂ ಸೃಷ್ಟಂ ಪೂರ್ವಂ ಮಯಾ ಶಿವೇ .

ತದಾಧಿಪತ್ಯಂ ಸುಖದಂ ತದಾ ದತ್ತಂ ಮಯಾ ಶುಭೇ .. 585..

ಲೋಕಾಂಧರ್ಮೇಣ ಸತತಂ ಪಾಲಯೇತಿ ಪರೋಽಪರಃ .
ದತ್ತಸ್ತದೈವ ಸಂತೋಷಾದದೇಯೋ ದುರ್ಲಭೋ ಮಯಾ .. 586..

ತದಾನೀಂ ಪೂಜಯಾಮಾಸ ಕಮಲೈರಮಲೈಃ ಸ ಮಾಂ .

ಸಹಸ್ರನಾಮಮಂತ್ರೈಸ್ತು ಶ್ರದ್ಧಾಭಕ್ತಿಪುರಃ ಸರಂ .. 587..

ತದ್ಭಕ್ತಿದರ್ಶನಾ(ಶೋಧನಾ)ರ್ಥಾಯ ತದೈಕಂ ಕಮಲಂ ಮಯಾ .

ದೂರೀಕೃತಂ ತದೇಕೋನಂ ನಾಮ ಸಾಹಸ್ರಕಸ್ಯ ಚ .. 588..

ತದಾ ವಿಚಾರ್ಯ ಕಮಲಮದೃಷ್ಟ್ವಾಸೌ ಜನಾರ್ದನಃ .
ಸ್ವನೇತ್ರಕಮಲೇನೈವ ನಾಮಸಂಖ್ಯಾಮಪೂರಯತ್ .. 589..

ತದಾತ್ಯಂತಮಭೂತ್ಪ್ರೀತಿರ್ಮಮ ತಸ್ಮಿನ್ವರಾನನೇ .

ತತೋ ನೇತ್ರಂ ಮಯಾ ದತ್ತಂ ಪುಂಡರೀಕನಿಭಂ ಶುಭಂ .. 590..

ಪುಂಡರೀಕಾಕ್ಷಮಿತ್ಯೇವ ನಾಮ ಲಬ್ಧಂ ಚ ವಿಷ್ಣುನಾ .

ತೇನ ಘೋರತರಂ ತಪ್ತಂ ತಪಸ್ತತ್ಫಲಮೀದೃಶಂ .. 591..

ತೇನೈವ ವಿಷ್ಣುನಾ ತತ್ರ ಚಕ್ರಂ ಲಬ್ಧಂ ವರಾನನೇ .

ಸುದರ್ಶನಾಖ್ಯಮಮಲಂ ಕೋಟಿಸೂರ್ಯಸಮಪ್ರಭಂ .. 592..

ತೇನೈವ ಸರ್ವಶತ್ರೂಣಾಂ ವಿನಾಶಂ ಸ ಕರಿಷ್ಯತಿ .

ಪುರಾ ಮದಂಘ್ರಿಲೇಖಾಭಿಃ ಸೃಷ್ಟಂ ತಚ್ಚಕ್ರಮುತ್ತಮಂ .. 593..

ವರೋಽನ್ಯೋ ಯಾಚಿತಸ್ತೇನ ಸರ್ವಲೋಕಹಿತಾವಹಃ .
ಇದಂ ಪಾಪಹರಂ ಭೂಯಃ ಕುಂಡಮಸ್ತೀತಿ ಸಾದರಂ .. 594..

ಇದಂ ಮಣಿಗಣಾಕೀರ್ಣಂ ಮಣಿಕರ್ಣಿಸಮನ್ವಿತಂ .

ಮಣಿಕರ್ಣೀತಿ ವಿಖ್ಯಾತಿ ಕುಂಡಂಯಾತು ಜಗತ್ಪ್ರಭೋ .. 595..

ಅತ್ರೈಕಮಜ್ಜನಾದೇವ ಮುಕ್ತಾ ಯಾಂತು ಜನಾಃ ಸದಾ .

ಸ್ಮರಣೇನಾಪಿ ಪಾಪಾನಾಂ ವಿನಾಶೋ ಭವತು ಪ್ರಭೋ .. 596..

ಯಃ ಕರೋತಿ ಪಿತೃಶ್ರಾದ್ಧಮೇತತ್ತೀರೇ ಮನೋಹರೇ .

ಯಾಂತು ತತ್ಪಿತರಃ ಸರ್ವೇ ಬ್ರಹ್ಮಲೋಕಂ ಮಹೇಶ್ವರ .. 597..

ಅತ್ರ ಯಃ ಶೈವಪುಣ್ಯಾತ್ಮಾ ತನುತ್ಯಾಗಂ ಕರಿಷ್ಯತಿ .

ಶೈವಂ ಪಂಚಾಕ್ಷರಂ ತತ್ರ ಸ ಸಮಾಪ್ನೋತು ಶಂಕರಮ .. 598..

ತತಶ್ಚ ತ್ವತ್ಪ್ರಸಾದೇನ ಸಮೋಕ್ಷಮಧಿಗಚ್ಛತು .

ಅಕ್ಲೇಶೇನೈವ ದೇವೇಶ ಪುನರಾವೃತ್ತಿದುರ್ಲಭಂ .. 599..

ಇತಿ ಪೃಷ್ಟಾ ವರಾಸ್ತೇನ ಸರ್ವೇ ದತ್ತಾ ಮಯಾ ಶಿವೇ .

ತದಾ ಮಂದಾರಕುಸುಮೈರಭೂದ್ವೃಷ್ಟಿರ್ಮನೋಹರಾ .. 600..

ವೈಕುಂಠಲೋಕಂ ಸಂಪ್ರಾಪ್ಯ ತದನು ಪ್ರೀತಮಾನಸಃ .
ಪೂಜಯತ್ಯೇವ ಮಾಂ ನಿತ್ಯಮಭಿವಾದ್ಯ ಪುನಃ ಪುನಃ .. 601..
ಅಂತರ್ಗೃಹೇ ವಾಸಮನನ್ಯಲಭ್ಯಂ ಲಬ್ಧ್ವಾ ತಪಸ್ಯಾಂ ಯದಿ ಸಾವಧಾನಂ .

ಕರೋತಿ ಯಃ ಕಶ್ಚನ ಶೈವವರ್ಯಸ್ತಸ್ಮೈ ಮಯಾ ದೀಯತೇ ಏವಮಿಷ್ಟಃ .. 602..
..ಇತಿ ಶಿವರಹಸ್ಯಾಂತರ್ಗತೇ ಕಾಶ್ಯಾಂ ವಿಷ್ಣುವರಪ್ರಾಪ್ತಿವರ್ಣನಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 11 . 585-602..

- .. shrIshivarahasyam . ugrAkhyaH saptamAMshaH . adhyAyaH 11 . 585-602..

Notes:

Śivaಶಿವ narrates to Pārvatīಪಾರ್ವತೀ, about the boons that were granted to Viṣṇuವಿಷ್ಣು
when He had so ardently worshiped Śiva ಶಿವ that He even offered one of His eyes to

compensate for a missing lotus from the thousand of them that He was offering while

reciting Śiva Sahasranāma ಶಿವ ಸಹಸ್ರನಾಮ. Pleased with such intense devotion, Śiva

ಶಿವ granted the Sudarśana cakraಸುದರ್ಶನ ಚಕ್ರ to Viṣṇuವಿಷ್ಣು.
Upon being beseeched further, Śiva ಶಿವ instructed Him about merits of performing

worship and rites at the Maṇikarṇikā ŚivaTīrthaKṣetraಮಣಿಕರ್ಣಿಕಾ ಶಿವತೀರ್ಥಕ್ಷೇತ್ರ;
and, mentions that anyone who breathes his/her last at while reciting the Śiva Pañcākṣara

Mantra ಶಿವ ಪಂಚಾಕ್ಷರ ಮಂತ್ರ at Maṇikarṇikā ŚivaTīrthaKṣetra ಮಣಿಕರ್ಣಿಕಾ
ಶಿವತೀರ್ಥಕ್ಷೇತ್ರ in Kaśī ಕಾಶೀ, would be eligible for liberation.

Kaśī ಕಾಶೀ harbors several ŚivaTīrthaKṣetra ಶಿವತೀರ್ಥಕ್ಷೇತ್ರ that are outlined in

ŚivaRahasyam saptāṃśaḥ ಶಿವರಹಸ್ಯಂ ಸಪ್ತಾಂಶಃ.

